
ARGAZKIAK: XOUSE SIMAL 

Naturaren arro isila 
tAmazonas sos' argazki erakusketa paratu dute Leioako 
campuseko liburutegi alboan. Etzi arte egongo da. Ondotik, 
EHUk Zazpikaleetan duen egoitzara eramango dute 

«Unibertsitarioei ohartarazi 
gura diegu Amazonas gizateria­
ren ondarea dena. Alegia, iza­
dia eta inguruotan erroturiko 
komunitate indigenak kinka la­
rrian daudena. Mendebaldeko 
kapitalismo basatienak zemai­
tzen ditu bazterrok. Halaber, 
Amazonasko Unibertsitateak 
eta EHUk hitzartuko duten lan­
kidetza programaren premiaz­
kotasuna iragartzeko xedez 
apailatu dugu argazki erakuske­
ta. Itun honek bermatuko du es­
kualde bietako ikerlari eta koo­
peranteen elkarlana». Hernan­
do Bernal ingeniari agronomoa 
mintzo da. Hamar urtez oihane­
ko jendearekin beharrean ibili 
ondotik, Euskal Herrira batu da 
aditu kolonbiarra. Hegoa Insti­
tutuko Globalizazioa eta Nazio­
arteko Lankidetza masterrean 
dihardu. Harekin solastatu da 
EGUNKARIA. Eta Mariluz Ifiarra 
eta Marian Martinez euskal ko­
operanteekin. Berriki itzuli dira 
emakumeok Amazonastik; urte 
erdiz jardun dute gizatalde txi­
roenen gabeziak samurtzeko 
proiektuetan. Hirurek Amazo­
nas SOS egitasmoa gorpuztu 
dute. 

Globalizazioa 

Izadiak eskainitakoak zintzoki 
kudeatzeko abilezia da Amazo­
nasko bizilagunen dohainik 
behinena. Hala uste du Berna-
1ek. «Antzinatetik baliatu dituz­
te inguruneak emaniko baliabi-

deak. Baina kapitalismoaren 
atzaparrek pozoitu dute Ama­
zonas: droga eskariak, harribi­
txi goseak, mirarizko botiken 
aurkikuntzak eta, ororen gaine­
tik, zuraren ustiapenalo). 

Bernalen irudiko, «Amazona­
sek pairatu dituen hiru globali­
zazioek eragin dute ekosiste­
maren gaitzaldi handiena». Le­
hen-lehenik, soldadu espainiar 
eta portugaldarrak itxuraldatu 
zuten Amazonas. «Horien eki­
nak 8 milioi indigena akabatu zi­
tuen: lurraldea banatzeko irizpi­
de inperialistek, gizabanakook 
ekarririko gaixotasunek eta ho­
riek inposatutako jardunbide 
soziokultural kristauek. Ondo­
tik, XIX. mende hondarrean, 
Ameriketako eta Ingalaterrako 
multinazionalen zentzugabeke­
riak sumindu zituen bazterrok. 
Esklabotzara bihurtu zituzten 
hango gizakiak, mea lehengaia 
erauztea helburu. Azkenik, mi­
lurteko berrian Mendebaldeko 
gizarteek sustatu nahi duten 
ekimen globalizatzailearen 
itsukeriak kalte egiten dio Ama-

«Indigenek antzi nateti k 
baliatu dituzte izadiak 
emaniko baliabideak, 

zintzoki, gainera; 
kapitalismoak pozoitu 

du Amazonas» 

zonasi . Bioaniztasuna­
ren ustiapen maltzurra 
hobetsi dute». 

Bernalek azaldu du 
Amazonas SOS erakus­
keta «jarduera inperia­
listen aitzinean makur­
tu ez direnen goraza­
rrez» apailatu dutela. 
Eta oihaneko gizatalde­
ekin elkarlanean aritze­
ko proiektuen «zentzuz­
kotasunaz» ohartaraz­
teko gailua dela. «Izan 
ere, hango eta hemengo 
ikerlari eta kooperante­
en ekinak bermatuko du 
Amazonasko bizilagu­
nek globalizazioari pro­
betxu ateratzea». 

Kooperanteak 

Mariluz Ifiarra eta Ma­
rian Martinezek ere 
erruz lagundu dute ar­
gazki bilduma presta­
tzen. Ikasturtearen has­
tapenetan abiatu ziren 
Amazonasa, Hegoa Ins­
titutuko Globalizazio eta 
Nazioarteko Lankidetza 
masterreko praktikak 
osotzeko. Kolonbia aldean sei 
hilabetez jardun ostean, ohartu 
dira Amazonasko gizataldeen 
zeinu adierazgarrienez. «Oiha­
naren sakonenean kokatutako 
Leticia hirian eman genuen 
denbora gehien; zorigaiztoko 
30.000 arimakbetetako etxagu­
ne baztertuan. Droga trafikoak, 
alkoholismoak eta prostituzio­
ak gogor kolpatu ditu inguruok. 

HAU ASTEA! 
Amazonas lau haizeetara 

Baina bertako gizabanakoak ha­
si dira burua altxatzen. Mende­
baldarron zakarkeriak bultzatu­
riko gizarte eredu aldrebesa 
ahantzi gura dute. Naturarekiko 
errespetua ziurtatuko duen sis­
tema ekonomikoa garatzen 
dihardute», adierazi du Marilu­
zek. «Ildo honetan , EHU eta 
Amazonasko Unibertsitatea hi­
tzartzekotan diren lankidetza 

La u ataletan banatu a 
dago Amazonas SOS 
erakusketa. Bateti k, an­
tzinaroa oroitarazten 
duten irudiak erakusten 
dihardute; kolonizatza i­
leek amaitu zituzten gi­

za taldeen goraza rrez. 
Bestetik, egungo Ama­
zonasko gizasemee n 
argazkiak paratu dituz­
te; itxa ropenik badute 
bazterkeria ga inditu eta 
iza diaren errespetuan 
sustatutako sistema 
ekonomikoa ezartzeko. 

Hiruga rrenik, inguruo­
tako ekosistemen abe­
rastasunaz mintzo di­
ren irudiak j arri dituzte; 
landare eta animalia bi­
txiak hamaika dira, bai­

na boa sugea batik bat 
uga lkortasunaren se i­
nale. Eta, azkenik, 
Amazonasko paraj eak 
islatzen dituzten argaz­
ki ak apail atu ditu zte; 

txoko ederreg iak giza ­
ki on ankerkeri ak hon­

datzeko. Irudi guzti ak 
Amazonasko Unibertsi­
tateko kideek eg inikoak 
dira. 

Ga inera, bertakoen arti­
sa utza rako dohain ez 
goza tze ko ald artea k 
ziurtatu dituzte Amazo­

nas SOS erakusketaren 
koordinatza il eek; Her­
nardo Bernalek, Mariluz 
lilarrak eta Ma rian Mar­
tinezek. Tikuna tri buak 
erabili ohi zituen gailuak 
ipini dituzte ikusga i. 

programak badauka zer 
esanik», goratu du. 

Kolonbiako Amazo­
nas Departamenduko 
Merkataritza Ganberak 
sustaturiko proiektue­
tan saiatu dira euskal 
kooperanteok. Maria­
nek indigenen mikroen­

presak ezagutarazteko publizi­
tate kanpainak sortzen jardun 
du. Mariluzek, berriz, ekoturis­
moa langai zuten bertoko enpre­
sarien egitekoa miatu du. Ama­
zonasera bueltan abiatzeko go­
goa soberan dute lagunok. «Iza­
dia gertuen sentitu dugun unea 
izan da Amazonasko egonaldia. 
Naturaren handitasunak hunki­
tzen zaitu», esan du Marianek. 


